
MOBILISASI KAUM MINORITI

Perluasan protest kaum kulit hitam dan signifikan respon mereka terhadap perkembangan tersebut, telah mendorong kepada pergolakan politik dan kebudayaan pada tahun 1960an. Golongan minoriti (Indian, Hispanik, gay, wanita dan lain-lainnya) mengambil kesempatan untuk membuat berbagai tuntutan berdasarkan ketidakpuasan hati sepanjang tempoh 1960an dan 1970an  dikenali sebagai era budaya self-expression (luahan diri) dan aktivisme politik.

Kemunculan Perjuangan Kaum Indian

Segelintir kaum minoriti mempunyai perasaan tidak puas hati terhadap perubahan budaya berbanding dengan kaum Indian atau pribumi Amerika sebagaimana kebanyakan mereka mula mengklasifikasi diri pada tahun 1960an. 

Pada era selepas Perang Dunia Kedua khusus setelah perletakan jawatan John Collier sebagai Pesuruhanjaya Hal Ehwal Pribumi Indian (Commissioner of Indian Affair) pada tahun 1945, polisi kerajaan Persekutuan AS terhadap kaum pribumi ini telah diperkukuhkan dengan satu penetapan untuk menyerapkan kaum tersebut ke dalam masyarakat utama Amerika tanpa mengambil kira mereka mahu atau tidak mahu untuk asimilasi. Dua undang-undang telah diluluskan pada tahun 1953 yang menjadi asas kepada polisi baru yang lebih dikenali sebagai termination (pembasmian kaum). 

Dari satu sudut, polisi termination dan polisi assimilation telah mencapai objektifnya. Penentangan terhadap polisi tersebut telah melahirkan satu generasi baru dalam militan pribumi Indian dan memberi nafas baru ke dalam pertubuhan utama kaum pribumi Indian, iaitu National Congress of American Indians (NCAI) yang ditubuhkun pada tahun 1944.

Pentadbiran parti Demokrat pada tahun 1960an telah melakukan sedikit usaha untuk mengembalikan semula sedikit hak autonomi kaum pribumi tersebut. Misalnya, penyaluran wang OEO (Office of Economic Opportunity) ke dalam pertubuhan kaum pribumi melalui program Community Action.

Gerakan Hak Sivil Kaum Indian

Pada tahun 1961, lebih daripada 400 ahli dalam pertubuhan kaum pribumi telah bertemu di Chicago untuk membincangkan langkah menyatu padu semua pribumi ke arah memperbaiki hubungan sesama kumpulan-kumpulan suku Indian. Manifesto yang diperjuagkan ialah Declaration of Indian Purpose (deklarasi hala tuju Indian) yang menekankan right to choose our own way of life (hak untuk memilih cara hidup kita sendiri) dan responsibility of preserving our precious heritage (bertanggungjawab untuk memelihara warisan kita).

Majlis Kebangsaan Belia Indian (National Indian Youth Council) telah ditubuhkan hasil daripada mesyuarat 1961 di Chicago - mempromosikan idea nasionalisme di kalangan pribumi Indian dan perpaduan antara suku kaum.

Pada tahun 1968, satu kumpulan belia dalam militan Indian menubuhkan American Indian Movement (AIM) [Gerakan Indian Amerika) yang mendapat sokongan padu daripada kalangan kaum pribumi Indian yang menetap di kawasan bandar-bandar.

Pada tahun 1968, kongres telah meluluskan Indian Civil Rights Act (Akta Hak Sivil Indian), yang memberi jaminan perlindungan ke atas pribumi Indian daripada pencerobohan kaum lain yang bersandar kepada Bill of Rights (Rang Undang-undang Hak) dan juga mengiktirafkan legitimasi undang-undang adat pribumi dalam lingkungan kawasan simpanan. 

Namun para pemimpin AIM dan lain-lain kumpulan pemberontak merasa tidak puas hati dan mula melakukan penentangan secara langsung - 1968 - meletus satu pergaduhan di antara sekumpulan nelayan Indian dengan pegawai-pegawai kerajaan negeri Washington di Sungai Columbia dan daerah Puget Sound. 

Pada tahun berikutnya, ahli-ahli beberapa kumpulan suku kaum pribumi telah menawan sebuah penjara Persekutuan di Alcatraz Island dalam San Francisco Bay dengan menuntut hak ke atas tapak penjara tersebut berdasarkan right of discovery (hak penerokaan).

Maklumbalas daripada tekanan yang semakin meningkat itu, pentadbiran kerajaan baru Nixon telah melantik Louis Bruce yang berketurunan Mohawk-Soiux menjadi Commissioner of Indian Affairs pada tahun 1969. Pada tahun 1970, presiden telah berjanji untuk menambahkan hak self-determination dan bantuan Persekutuan kepada pribumi Indian. Namun protes kaum pribumi Indian masih terus berlarutan. 

Pada bulan November 1972, hampir 1 ribu orang petunjuk perasaan, kebanyakannya daripada suku kaum Lakota (atau Sioux) telah menyerbu dan menduduki bangunan Biro Hal Ehwal Indian (Bureau of Indian Affairs) di Washington selama 6 hari. Kemudian satu lagi protes yang lebih besar telah berlaku pada musim sejuk di Wounded Knee, South Dakota, yakni tapak pembunuhan beramai-ramai suku kaum Sioux oleh pasukan militari Persekutuan pada tahun 1890.

Pada tahun 1975,  Mahkamah Tinggi Amerika Syarikat melalui kes County of Oneida vs. Oneida Indian Nation telah memberi sokongan kepada tuntutan kaum pribumi Indian ke atas kawasan seluas 100,000 ekar di negeri New York.

Sebagaiman halnya dengan gerakan-gerakan hak sivil sezaman yang lain, gerakan hak sivil kaum pribumi Indian juga memakan masa yang lama untuk memenangi keadilan dan persamaan hak sepenuhnya kepada kaum mereka.

Aktivisme Hispanik

Kumpulan minoriti yang lebih ramai dan lebih ketara pertambahan populasinya berbanding dengan kaum pribumi Indian adalah kaum keturunan Hispanik Amerika ataupun kadang kala dikenali sebagai Latinos di Amerika Syarikat. Sejumlah besar populasi kaum keturunan Mexico Amerika atau Chinanos telah berhijrah ke Amerika Syarikat pada tempoh Perang Dunia Kedua ekoran daripada masalah kekurangan tenaga buruh ketika itu dan ramai yang terus menetap di bandar-bandar, terutamanya di kawasan barat-daya dan pantai Pasifik. 

Pada tahun 1953, kerajaan telah melancarkan satu gerakan yang dipanggil sebagai Operation Wetback untuk menghantar pulang pedatang-pedatang haram ini, tetapi usaha tersebut ternyata gagal untuk menghentikan aliran masuk pedatang-pedatang haram baru. Bermula pada tahun 1960, sudah terdapat petempatan atau barrios kaum Chinanos di bandar-bandar Amerika Syarikat, terutamanya di sepanjang kawasan dari bandar El Paso hingga ke bandar Detroit. 

Namun pertambahan terbesar populasi Hispanik di Amerika Syarikat telah meningkat pada masa-masa seterusnya. Pada tahun 1960, menurut laporan banci mencatatkan seramai lebih 3 juta orang Hispanik yang menetap di Amerika Syarikat. Pada tahun 1970, jumlah tersebut telah meningkat kepada 9 juta orang dan mencapai jumlah 20 juta pada tahun 1990. Kaum Hispanik merangkumi lebih satu pertiga jumlah pedatang haram di Amerika Syarikat pada than 1960. Oleh kerana sejumlah besar pedatang haram yang tidak dibancikan pada tahun-tahun  tersebut, iaitu sekitar dari 7 juta hingga 12 juta orang, maka peratusan sebenar kaum immigran Hispanik di Amerika Syarikat adalah dipercayai lebih tinggi lagi.

Sejumlah besar populasi kaum Puerto Rico yang diberi status kewarganegaraan secara kelahiran telah migrasi ke kawasan-kawasan bandar di sebelah timur, khususnya bandar New York. Pada tahun 1960an, ekoran daripada pemerintahan regim Castro, sejumlah besar populasi kaum Cuba telah migrasi ke kawasan selatan negeri Florida. Kumpulan immigran Cuba yang datang paling awal telah membina petempatan di Miami. 

Pada tahun 1980, kumpulan immigran Cuba yang kedua dan lebih miskin atau mereka dipanggil sebagai Marielistas – sempena nama sebuah pelabuhan di Cuba, iaitu di mana mereka datang berhijrah ke Florida. 

Menjelang penghujung tahun 1980an, sekumpulan besar immigran sama ada secara sah atau haram mula sampai dari kawasan Amerika Tengah dan Amerika Selatan, terumanya dari Guatamala, Nicaragua, El Salvador, Peru dan lain-lainnya.

Ramai kaum Hispanik Amerika telah mencapai kehidupan yang sempurna dan berpengaruh. Namun begitu, kebanyakan daripada mereka yang datang kemudian, terutamanya kaum Chinanos dan yang lainnya adalah kurang berpendidikan berbanding sama ada orang Anglo atau kaum kulit hitam.

Sebagaimana dengan kaum kulit hitam dan kaum Indian, ramai kaum Hispanik Amerika telah bertindakbalas terhadap keadaan semasa tahun 1960an melalui usaha mengukuhkan identifikasi etnik dan melalui kuasa pertubuhan politik dan ekonomi mereka. Sebuah pertubuhan politik kaum Mexico Amerika, La Raza Unida telah memperluaskan kuasa pengaruhnya di selatan California dan lain-lain kawasan barat-daya pada tahun 1970an dan seterusnya.

Salah satu usaha pertubuhan politik kaum Hispanik yang paling ketara berlaku di California, di mana Cesar Chavez, seorang petani berketurunan Mexico-Arizona pada mulanya menubuhkan sebuah kesatuan pekerja ladang yang dikenali sebagai United Farm Workers (UFW). Pada tahun 1965, pertubuhan ini telah melancarkan satu mogok untuk menuntut pengiktirafan daripada majikan dan juga menuntut kenaikan gaji dan jaminan kebajikan pekerja. 

Apabila pihak majikan menolak tuntutan mereka, Chavez mula mencari sokongan daripada pelajar-pelajar kolej, anggota gereja dan kumpulan-kumpulan gerakan hak sivil, termasuk pertubuhan Congress of Racial Equality (CORE) dan Student Nonviolent Coordinating Committee (SNCC). Oleh itu, tindakan-tindakan untuk memboikot hasil keluaran ladang mula dilancarkan di seluruh Amerika Syarikat, iaitu pada mula memboikot hasil grapes (buah anggur) dan lettuce (salad).

Cabaran terhadap Gagasan Melting Pot
Usaha-usaha kaum kulit hitam, Hispanik, Indian dan lain-lain kumpulan minoriti untuk membentuk satu kumpulan dengan identiti yang jelas merupakan satu cabaran terhadap premis pemikiran politik Amerika yang sekian lama wujud, iaitu satu ide yang disebut sebagai melting pot. 

Pada keseluruhannya, semua kaum kulit hitam (Afrika Amerika), Indian dan Hispanik telah bangkit mencabar atau menentang ide asimilasasi, dan mereka berjuang untuk membela ide masyarakat yang pelbagai budaya, iaitu kumpulan etnik dan kaum boleh memelihara warisan atau nilai-nilai sosial dan budaya mereka sendiri dalam sebuah negara Amerika Syarikat yang terdiri daripada berbagai kumpulan etnik dan kaum.

Pada umumnya, usaha memelihara budaya yang pelbagai itu telah mencapai kejayaan yang signifikan. Misalnya, program pengkajian etnik telah ditawarkan di sekolah, kolej dan universiti. Implikasi daripada program-program tindakan ini telah membangkitkan gerakan kebudayaan yang lebih hebat atau kontroversi pada tahun 1980an dan 1990an, yakni dikenali sebagai multiculturalism (pelbagaian budaya), iaitu untuk mencabar Eurocentri (pembudayaan Eropah) yang menjadi asas pendidikan dan kebudayaan Amerika Syarikat selama ini, sebaliknya menuntut supaya tamadun non-European (bukan Eropah) diberi perhatian secara adil atau setara.

Pembebasan Kaum Gay
Salah satu gerakan kebebasan yang penting dan muncul pada tahun 1960an, suatu gerakan yang tidak pernah diduga ketika itu, iaitu usaha kaum homosexual dan lesbian untuk menuntut hak politik dan ekonomi, dan yang lebih penting ialah pemerimaan masyarakat (sosial). Pada penghujung tahun 1960an, gerakan kebebasan kaum-kaum lain (kulit hitam dan Hispanik) telah memberi kesan ke atas mobilisasi kaum gay lelaki dan perempuan (mereka lebih suka mengklasifikasi diri mereka sebagai homosexual dan lesbian) untuk berjuang menuntut hak kebebasan mereka sendiri.

Pada 27 Jun 1969, pasukan polis telah menggeledah Stonewall Inn, iaitu sebuah kelab malam kaum gay di Greenwich Village dalam bandar New York. Tindakan polis ini telah mencetuskan satu rusuhan di seluruh di petempatan Greenwich Village. 

‘Rusuhan Stonewall’ ini telah menjadi titik tolak gerakan pembebasan kaum gay, yakni salah satu cabaran yang paling kontroversial terhadap nilai-nilai tradisional dan tanggapan-tanggapan sezaman. Pertubuhan baru di kalangan kaum gay mula muncul, misalnya Liberation Front telah ditubuhkan pada tahun 1969 di New York - gerakan ‘tidak ada jantina yang boleh dianggap sebagai normal.’

Pada awal tahun 1980an, gerakan kebebasan gay mengalami kemajuan yang ketara. Walaupun kontroversi epedimik AIDS yang pada awalnya telah tertumpu ke atas komuniti gay berbanding komuniti-komuniti yang lain, namun ia gagal mengawal peningkatan kebebasan gay, malah kontroversi tersebut telah mengukuhkan kebebasan mereka.

Menjelang awal tahun 1990an, homosexual dan lesbian telah mencapai kejayaan dalam kebanyakan tuntutan mereka berbanding dengan gerakan kaum-kaum minoriti yang lain. Dikatakan ahli-ahli politik kaum gay telah memenangi beberapa pilihanraya jawatan penting dalam kerajaan. Malah pendidikan di universiti turut menawarkan program pengkajian gay dan lesbian. Undang-undang juga melarang sikap mendiskriminasi kaum gay di semua peringkat kerajaan (tempatan dan negeri).

